Метрәй урта гомуми белем бирү  мәктәбе 


2 нче сыйныфта уку дәресе.

                                                                       Укытучы: Гыймранова Г. В.

Максат: 

· татар халык әкияте белән таныштыру; эчтәлеген ачу; уңай, начар геройларны таный, бәяли белергә өйрәтү.

· сөйләмнәрен баету, уку күнекмәләрен, фикерләү сәләтен үстерү. Әкиятләр укуга кызыксынуны арттыру.

· әти-әниләргә хөрмәт, мәхәббәт хисләре тәрбияләү; кешеләргә карата ихтирамлы, мәрхәмәтле булу сыйфатлары тәрбияләүдә булышу. 
Материал: Татар халык әкияте  “ Зөһрә кыз”,“ Уку китабы” 2 нче сыйныф,

 153 бит. (С.Г. Вагыйзов, Р.Г.Вәлитова, Р. И. Раскулова) 

Күрсәтмәлелек:әкиятләргә иллюстрацияләр,  “Татар халык әкиятләре” китабы,  татар халык мәкальләре ( таблицада), “ Авыл утлары” газетасы, 2002 ел, “ Сөембикә” журналы  №4  , 2004 ел, “ Гомерлеккә” мәкаләсе.

Дәрес барышы.
I .  Оештыру өлеше. Дежур укучы рапорты.

I I.  Белемнәрне актуальләштерү.

1. Өй эшен тикшерү.

а) “Дүрт дус” әкиятен уку: кычкырып дәвамлы. Дуслар дошманнарын җиңеп чыгу турындагы өзекне сайлап уку.

 б) Әкият эчтәлеген сөйләү (дәвамлы)

     в) Сорауларга җавап бирү:

               -“Дүрт дус” әкияте сезне нәрсәгә өйрәтте?

   - Дуслык турында нинди мәкальләр беләсез? (укучылар өйдә әзерләп килгән  мәкальләрен  укыйлар)

г) Әкиятне сурәтләп ясалган рәсемнәрне карап чыгу, тактага беркетеп кую. 

2. “Әкият таны” уены.

а) Рәсем буенча әкият тану. (“Өч кыз” әкияте геройлары сурәтләнгән рәсем.) 

б) Өзек буенча әкиятне тану.(Шалкан әкиятеннән өзек, укучы укый.

    -    Ай-яй, булмый, карчык,

        Кызны чакырып чык . 

Кыз әбигә, әби бабайга, бабай шалканга тотынды....).

   в) Әкият геройларын тану. (“Үги кыз” әкияте геройлары Убырлы карчык һәм Үги кыз  әкияттән өзек тәкъдим итәләр.)

I I I. Уку проблемасы кую.

- Укучылар, бу рәсемдә кайсы әкият геройлары  сурәтләнгән? (“Зөһрә кыз” әкиятенә ясалган рәсем тактага эленә.)

- ... (укучыларның җаваплары тыңланыла)

I V.  Яңа материал.

а) Укытучының әкият белән таныштыруы.

б) Сүзлек эше:

· үтенеч – үтенү, сорап теләк белдерү;

· җирләгәннәр – күмү мәгънәсендә, ләкин без, бигрәк тә татар милләте кешеләре, җирләгәннәр дип сөйләшергә тиешбез;

· айга ашкан – айга күчкән, шунда яши башлаган;

· җәбердән котылган – интегүдән, җәзадан котылган;

· үги ана – үз әниең түгел, ләкин әтиеңнең хатыны;

- Физминут. 

V. Яңа материалны ныгыту.

1. Дәреслек өстендә эш - әкиятне гөжләп уку.

2. Әкият эчтәлеге өстендә эш, әңгәмә.

· Әкият ошадымы? Бу әкият күңеллеме, әллә моңсумы?

· Әкият кем турында?

· Әкияттә тагын нинди геройлар бар? Кемнәр алар?

· Аларның кайсылары яхшы, ә кайсылары начар?

3. Сайлап уку эше. (Дәреслектән шул урыннарны табып укыту.)

· Әкияттәге үги ананы нигә начар дисез ? 

· Зөһрә кыз бу авырлыкларга түзгәнме соң? 

· Ни өчен Зөһрәнең теләге кабул булган? 

3.Рәсем буенча әкиятне “уку”, әңгәмә.

· Зөһрәгә айда рәхәтме икән? Ни өчен рәхәт түгел? Әкиятнең кайсы юлларыннан белеп була? ( табып уку)

VI. Әкиятне чынбарлык белән бәйләү. ( ярдәмче сорау тәкъдим ителә)

· Ничек итеп Зөһрә кызга өеннән китмәскә булышып булыр иде?

· ... (- әнисен үтермәс идек, - үги әнисен яхшы күңелле итәр идек, ...)

· Укучылар, сезгә өйдә кайчан һәм кемнәр белән күңелле, рәхәт?

· ... (- әти-әниләр белән булганда)

· Әти-әниләр турында мәкальләр белмисезме?

· ... (укучылар белгән мәкальләрен әйтәләр)

VII. Йомгаклау. – Балалар, дәрес материалы- әкият сезгә аңлашылдымы? Аңлашылып бетмәгән урыннар юкмы?

1. Татар халык мәкальләрен уку, эчтәлеген аңлату. (тактага мәкаль эленә)

· “Әткәй – шикәр, әнкәй – бал”. Бу мәкальнең эчтәлеген кем ничек аңлый? Ни өчен шулай дигәннәр?

· Дөрес, балалар, әти-әни безнең өчен иң якын, кадерле, тәмле телле кешеләребез. Ә дөньяда ачы әйбер дә бар микән? Сез нәрсәләрне ачы дип уйлыйсыз? (Тактага мәкальнең яртысы эленә. “ Дөньяда иң ачы -  ...)

· ... (укучылар фикере тыңланыла, җаваплар тактага язып барыла.)

· Дөрес,балалар. Әмма бу әйберләрдән дә ачы әйбер бар икән. Борынгыдан халык иң ачы әйбер -  ятимлек ачысы  дигән. (мәкальне тулысы белән уку “ Дөньяда иң ачы- ятимлек ачысы”)

· Балалар, әкиятләрдә генә үги ананы начар, усал герой итеп күрсәткәннәр. Ләкин тормышта олы йөрәкле, киң күңелле, яхшы әниләребез бик күп. Үзләренең үги әниләре турында горурланып, яратып язылган хатлар “ Авыл утлары” һәм “ Сөембикә” журналларында бик күп басылды. Менә сезгә берничә хаттан өзек.

(мәкаләләрнең исемнәре, кем турында, кайсы авылныкы булулары , авторлары әйтелә.)

2. Белемнәрне бәяләү. 

VIII. Өй эше. 153-154 нче бит, “Зөһрә кыз” әкиятен укырга, эчтәлеген сөйләргә. Иҗади эш бирелә, укучылар сайлап ала:

әкияткә рәсем ясарга, әти-әни турында мәкальләр табарга, Зөһрә кызга хат язарга мөмкин.

( Өй эше алдан, әкият белән таныштырылгач та биреп куелырга да мөмкин.)

